“Din is-sistema moqzieza." L-Ethos f'Diskors
ta' Andrea Dibben

Adrian Grima

aqgt li d-diskors akkademiku fuq ir-retorika f'Malta ssahhah f'dawn |-ahhar snin

b'ghadd ta' studji fuqg I-oratorja ta' figuri ewlenin tal-politika Maltija, ftit li xejn
saru studji fuqg ir-retorika politika ta' attivisti tal-ghaqdiet indipendenti mill-partiti u
I-istituzzjonijiet il-kbar li jahdmu favur il-gid komuni. Il-lehen u I-kredibilita tas-soc¢jeta
civili kibru. Aktarx dan sehh ghax f"Malta u barra minn Malta jidher li nagset il-fidu¢ja tan-
nies komuni fil-hila u r-rieda tal-politici marbutin mal-partiti I-kbar li jharsu d-drittijiet u
I-kwalita tal-hajja tac-cittadini kollha tal-pajjiz (Ehrenberg 9; Boissevain u Gatt 112-14).

L-analizi tad-diskors politiku ta' ilhna li mhumiex parti mis-sistemi stabbiliti ta' poter
kapaci tixhet |-attenzjoni fug l-immaginarju alternattiv li joffru dawn i¢-¢ittadini impenjati
favur il-gustizzja so¢jali, fuq il-perspettivi u I-lingwaggi differenti taghhom. Tixhet
|-attenzjoni wkoll fuq il-hila taghhom li jitkellmu mill-mohh u mill-qalb minghajr ma
jixxekklu mill-interessi |-kbar li ghandhom hakma fuq il-partiti ewlenin li ddominaw ix-
xena politika Maltija minn wara |-Indipendenza u fuq l-istituzzjonijiet li suppost flimkien
jiggarantixxu |-harsien tal-gid komuni.

L-attivisti tas-socjeta civili mhumiex ghalkollox hielsa minn rabtiet ma' interessi politici,
socjali u forsi anki kummercjali. #add mhu hieles ghalkollox minn dan it-tip ta' rabtiet.
llkoll kemm afina ghandna relazzjonijiet ta' kull xorta ma' membri tal-familja, mal-hbieb,
ma' hbieb tal-hbieb, max-xoghol u man-nies ta' fug ix-xoghol, u mal-komunitajiet

li nidentifikaw ruhna maghhom. Boissevain jikteb dwar ix-xibka kumplessa ta'
konnessjonijiet u kuntatti li persuna ssib ruhha parti minnha u li fl-istess hin tiehu sehem
fil-binja taghhom; jikteb ukoll dwar ir-rabtiet li din ix-xibka timponi fug kull persuna

u l-opportunitajiet i toffri f'socjetad zghira bhal dik ta' Malta (120-123). I1zda |-attivisti
ghandhom il-vantagg li mhumiex ikkundizzjonati mill-fatt li jridu jinghogbu biex jirbhu
elezzjoni jew biex iharsu r-rabtiet ta' dipendenza li ghandhom ma' setturi tas-soéjeta

li ghandhom interessi partikolari li sikwit ma jirriflettux il-gid komuni jew sahansitra
jmorru kontrih.

Att ta' fidi, att t'akkuza

Hawnhekk se nanalizza diskors li ghamlet Andrea Dibben waqgt manifestazzjoni organizzata
mill-Moviment Graffitti ghal gemgha ta’ "Soc¢jalisti, xellugin u progressivi" li saret nhar is-Sibt,
30 ta' Novembru 2019 biswit il-monument ta' Manwel Dimech fil-pjazza ta' Kastilja, faccata
tal-ufficcju tal-Prim Ministru Joseph Muscat. II-migemgha pprotestat kontra s-sitwazzjoni
politika f'Malta "ostagg tal-klassi tan-negozjanti," u talbet ghal bidla radikali fil-mod kif
jitmexxa |-pajjiz (Moviment Graffitti, “Politika Nadifa").

83



84

POLITIKA NADIFA,
SOCJETA GUSTA

30 ta’ Novembru - 10am
Hdejn il-Monument ta’
Manuel Dimech, Kastilja

Is-sejha li saret mill-Moviment Graffitti

Il-punt ewlieni tieghi huwa li f'kull stadju tad-diskors, Andrea Dibben tibni argument politiku
fuq il-kredibilita tal-karattru taghha bhala persuna li trabbiet, trawmet u timpenja ruhha
bis-shih fl-attivizmu politiku xellugi. Dibben taghmel appell imgangal biex il-poplu jemmen
fil-poter li ghandu i "jbiddel din is-sistema mogzieza," u biex dan il-poter juzah biex iwarrab
mhux lill-politikanti korrotti tal-lum, ghax warajhom jigu ohrajn bhalhom, imma s-sistema
mahmuga tal-finanzjament tal-partiti ewlenin min-negozjanti |-kbar li hakmet lit-tmexxija tal-
pajjiz u hammget il-kultura politika kollha kemm hi.

Biex taghmel dan l-appell, Andrea Dibben tingeda bl-istorja personali taghha bhala bniedma
komuni li trabbiet f'housing estate f'Bormla. Hija l-istorja ta' Laburista rrabjata, "bhal hafna
ofrajn," b'dak li ged jigri fil-pajjiz, xellugija li thoss li t-tmexxija tal-Partit Laburista ttradietha.
L-istorja taghha tirrakkontaha bicc¢a bicca matul id-diskors, strategija mhux iddikjarata li biha
tgangal lil “hutha" migburin bhalha hidejn il-monument ta' Dimech, biex jidentifikaw ruhhom
mar-rabja kbira taghha u mas-sejha biex bhalha ma jibzghux jitkellmu fug dak li ged jigri.
Bil-lingwagg ta' Aristotli fil-ktieb tieghu fuq Ir-Retorika, nistghu nghidu li Dibben tingeda bl-
ethos biex twassal il-logos lill-migemgha u tgangal fihom il-pathos favur il-pozizzjoni politika
taghha.

Id-diskors ta' Dibben sar f'kuntest storiku partikolari hafna. Il-Moviment Graffitti fassal ittra
pubblika lill-Kabinett li fiha stieden lis-So¢jalisti, xellugin u progressivi biex jiehdu pozizzjoni
fuq il-krizi politika li hasdet lill-pajjiz ("Open Letter"). "Huwa essenzjali ghal pajjizna,”

tghid I-ittra, "li I-Partit Laburista jnaddaf il-hmieg li hallew memobri tal-klassi tan-negozjanti
bir-relazzjoni indicenti taghhom ma' membri ta' dan il-Gvern." L-ittra tghid li "Filwaqt li
nitolbu anki ahina |-gustizzja" fil-kaz tal-assassinju ta' Daphne Caruana Galizia u l-istejjer ta’
korruzzjoni, "nitolbu wkoll li, bis-sobrjeta li jitlob il-kaz, il-Gvern jikkunsidra I-gheruq xellugin
tieghu, u jwaggaf il-ligi tal-gungla fejn min ghandu |-flus ihoss li huwa oghla mil-ligi." Il-krizi
lahget il-quccéata taghha fI-20 ta' Novembru 2019, ghaxart ijiem gabel, meta I-pulizija arrestat
lil Yorgen Fenech bhala s-sid tal-kumpanija sigrieta 17 Black, b'rabtiet ma’ kumpaniji sigrieti



simili ta' membri prominenti tal-Gvern, u bl-akkuza li figuri ewlenin fit-tmexxija tal-istat kienu
b'xi mod imdahhlin ma’ Fenech fil-gtil ta’ Daphne Caruana Galizia.

Fid-29 ta' Novembru, il-Gimgha, lejlet il-protesta, il-Prim Ministru laqga’ I-Kabinett biex
jiddeciedi fuq it-talba ta' Yorgen Fenech biex jinghata mahfra presidenzjali bil-ghan li jikxef
informazzjoni importanti fuq il-gtil ta' Caruana Galizia (Schembri Orland). Il-Kabinett cahad
it-talba. Is-Sibt, fit-tmienja ta' filghaxija, jigifieri dakinhar tal-protesta, il-pulizija xliet lil Yorgen
Fenech b'komplicita fil-gtil ta’ Daphne Caruana Galizia. L-ghada |-Hadd, |-1 ta' Dicembru,
f'xandira televiziva lin-nazzjon, Joseph Muscat habbar li fi zmien xahar kien se jirrizenja minn
Prim Ministru u minn Kap tal-Partit Laburista (Sansone). Dawn I-ahhar zewg zviluppi sehhu
wara |-protesta tas-Sibt filghodu li fiha tkellem Andrea Dibben u jaghtu hjiel tal-atmosfera li
kien hawn fil-pajjiz u |-pozizzjoni politika tal-Prim Ministru.

In-nies li ngabru ghall-protesta, I-istorja ta' dak li kien ged jigri kienu jafuha. L-iskop,
ghalhekk, ma kienx li I-kelliema jikxfu I-borom, ghax il-borom, ftit jew wisq, kienu diga nkixfu.
L-iskop kien li jaghtu xhieda tat-twemmin taghhom u jiddizasso¢jaw ruhhom minn dak li
kien ged jaghmel gvern immexxi minn partit li jsejjah lilu nnifsu Laburista. Il-protesta kienet
att politiku. Kienet att ta' fidi f'ideologija u principji politi¢i xellugin u att ta' akkuza lil dawk
li telghu bil-ghajta li se jmexxu fugq dawn il-principji ta' gustizzja socjali u ambjentali imma
ttradewhom.

L-ghazla tal-post li fih saret il-protesta biswit il-figura ta' Manwel Dimech kienet sinifikattiva.
Il-bini ta' dan il-monument li jfakkarna f'simbolu ewlieni tax-xellug Malti, xoghol I-iskultur
Anton Agius, kien approvah il-Prim Ministru Dom Mintoff fl-1972, fi zmien gvern Laburista
differenti, u nkixef fl-1976 (Montebello 397-98). Meta |-pjazza ta' quddiem Kastilja giet
iddisinjata mill-gdid fI-2015, il-monument ta' Dimech gie jhares lejn il-faccata tal-Berga.
Dakinhar tal-protesta, |-attivisti skjeraw ruhhom ma' Dimech u kontra gvern Laburista “pro-
business" (ara, nghidu ahna, Galea), li gisuh bhala avversarju tal-principji ta' gustizzja socjali li
fughom kien twaqqgaf u li rabat ruhu maghhom matul l-istorja tieghu.

L-intervent ta' ftit aktar minn ghaxar minuti ta' Andrea Dibben sar ezatt wara l-interventi

ta' André Callus, Immanuel Mifsud u Matthew Borg, li ebda wiehied minnhom ma nbena
b'mod dagshekk esplicitu fuq il-karattru tal-kelliema. Fil-kelmtejn tal-ftuh, Callus, mill-
Moviment Graffitti, qal li f'dak li kien ged jaghmel il-Gvern immexxi mill-Partit Laburista ma
kien hemm xejn "Socjalista, xellugi, u progressiv,” u li s-sitwazzjoni kienet xhieda tal-hakma
tal-big business u ta' politikanti korrotti fuq il-pajjiz (Moviment Graffitti, "Happening now").
Din il-hakma wasslet ghal assassinju u ghall-htif tar-rizorsi tal-pajjiz. L-awtur u intellettwali
Immanuel Mifsud qgara intervent fuq il-bzonn ta' "bidliet kbar," fug kemm jehtieg "innaddfu
I-makkinarju tal-poter, innaddfu I-palazz ta' warajna," jigifieri I-uffic¢ju tal-Prim Ministru, u
nsawru "Repubblika gdida" (Mifsud). Matthew Borg mill-Alleanza Kontra |-Fagar identifika
dawk li ghalih huma I-valuri ewlenin tal-Partit Laburista, I-ugwaljanza, I-ghaqda, it-tgassim
gust tal-gid, l-internazzjonalizmu, u d-dinjita tal-haddiema u ta' kull min jghix f'Malta, “valuri li
whud minnhom rajniehom jitnagqgru ftit ftit" (Moviment Graffitti, "Happening now"). Fil-gofol
tal-krizi politika fil-pajjiz kien hemm "l-inugwaljanza fil-pagi" minhabba "“t-thabbib esagerat

bejn il-klassi politika u n-negozjanti |-kbar tal-pajjiz," dawk li sejhilhom "“il-barunijiet tal-
profitt.” Dan ifisser |li sakemm bdiet id-diskors taghha Dibben, kienet diga nstemghet sew
il-kundanna tar-relazzjoni mhux xierga bejn il-politici u n-negozjanti I-kbar.

Nistghu nagsmu d-diskors ta' Andrea Dibben fi tliet stadji pjuttost identifikabbli. Fl-
introduzzjoni tghid li hdejn iz-zewq kelliema ta' gabilha, li graw diskorsi miktuba, ma
thosshiex ippreparata. Ghax sa lejliet, ommha kienet ged titlobha biex ma titkellimx f'din
il-protesta. Minn mindu kienet tifla, ommha dejjem wissietha li |-politika m'ghandhiex tmiss
maghha. Dibben tispjega li kien proprju biex ma thallix il-biza' johnoq il-politika u jippermetti
li n-nies jingatlu li ddecidiet, kontra |-parir ta' ommha, li titkellem f'dan il-mument ta' krizi
f'attivitd tax-xellugin. Ghax bhala bint familja Laburista komuni li kienet tgim lill-Perit Mintoff u
|-valuri li ghaliha kien jirrapprezenta, gabelxejn dawk tal-haddiema z-zghar, hasset li ma tistax
tibga' siekta meta hemm min irid isikket lil dawk li jikxfu I-hmieg.

Imbaghad tipprezenta I-gofol tal-argument: L-ikbar problema hi li minhabba I-mod kif
jiffinanzjaw ruhhom, il-partiti politici ewlenin jiddependu mir-rabta taghhom ma' negozjanti
kbar bhal Yorgen Fenech. Waqt li tistgarr li ma tridx tidhol fil-politika, u ghalhekk turina li
m'ghandha ebda hsieb tiehu vantagg mill-konnessjonijiet personali u socjali li ghandha biex
twettaq xi ambizzjoni politika, il-kelliema tinsisti li hemm bzonn ta' nies tajbin fil-politika

li jkunu mhallsin sew ta' xogholhom biex ma jispiccawx ibighu ruhhom lin-nies tal-flus.
Minhabba |-hakma tan-negozju fuq il-politika li suppost tirregolah, il-mudell ekonomiku li ged
timxi fuqu Malta huwa falz, ghax ged jiggenera I-gid mill-bejgh tal-assi socjali u naturali tal-
pajjiz. Qed jiftagar biex minghalih isir sinjur.

Fil-konkluzjoni Dibben tmur lura ghall-esperjenzi personali u politici taghha meta tirreferi
ghall-glieda taghha kontra |-bini tal-Universita Amerikana ta' Malta flimkien mal-komunita
tal-Kottonera, fortizza Laburista li hassitha li I-partit taghha stess ittradieha. F'din il-glieda
rrealizzat li meta I-poplu jgum u jiggieled, ghad ghandu |-poter li jbiddel "din is-sistema
mogzieza."

Karattru, kredibilita

Bl-ewwel kumment dwar kemm mhix ippreparata hdejn dawk li tkellmu gabilha, Dibben
mhux biss gieghda tirringrazzjahom u tfahharhom, imma gieghda wkoll tidentifika ruhha

ma' dak li galu. B'dan is-sentiment tittrazmetti sens ta' komunita bi principji komuni bejn
il-kelliema u bejn il-gemgha kollha prezenti. Fi krizi politika li kixfet I-egoizmu ta' klikka ta’
persuni li raw biss l-interessi individwali taghhom, Dibben tibda bi stqarrija ta' apprezzament
tal-kontribut tal-kelliema ta' gabilha. Din ukoll hija stgarrija dwarha nnifisha, dwar il-karattru
taghha u I-komunita li temmen fiha.

L-istqarrija donnha spontanja dwar in-nuqqas ta' thejjija fil-fatt hija parti importanti mill-
argument dwar il-kredibilitd taghha bhala attivista xellugija. Ghandha |-effett ta' mossa
retorika liebsa mod iefor, strategija li kieku xi hadd bhal Sam Leith aktarx isejhilha “play[ing]
the anti-rhetoric rhetoric card" (50). Ladarba mhix ippreparata biex taghmel diskors,
I-intervent taghha mhux se jkun ezercizzju retoriku; mhux se jkun imfassal bil-fisieb u bir-



reqqga biex isahhar jew idawwar lill-udjenza. Minflok se jkun spontanju, hiereg direttament
mill-esperjenza taghha u tal-familja taghha. Ghalhekk se jkun genwin.

Konsegwenza ohra tad-dikjarazzjoni tal-ispontanjeta u I-kwazi antiretorika taghha hija
t-tlissin ta' kliem u espressjonijiet li jfakkruna fil-mod kif nitkellmu fil-hajja ta’ kuljum. Dan ma
jfissirx li I-kelliema ma tuzax tekniki u strategiji tipici tar-retorika klassika, ghax it-tgassim
tad-diskors huwa mahsub u effettiv, u tingeda b'elementi bhal-lingwagg figurattiv, I-anafora
u t-tripletti. Dawn huma "l-armi" taghha (Toye 45). Imma ma tuzax lilhom biss. Nindunaw
minnufih li taf titkellem, li ghandha argument b'sahhtu, imma nhossu wkoll, minhabba
|-karattru li ged tipprezentalna, li hija wahda minna. Ftit gabel ma nisimghu |-vuci ta' ommha
twissiha biex ma tidholx fi kwistjonijiet ta' politika, Dibben tghid li mhux l-ewwel darba
“ttretinjawni, ecc.": f'diskors iktar mahdum ma kinitx se tingeda b'verb Ingliz bhal dak. Tuza
wkoll kelmiet u espressjonijiet ofrajn mill-Ingliz, u espressjonijiet li iktar nassocjawhom
mad-diskors li nuzaw bejnietna fil-hajja ta' kuljum milli ma' diskors pubbliku: "din I-ispeech,”
"maghkom, ix-xellugin, inhossni home;" "trabbejt go housing estate;" "il-big business;" "il-
businessman;" “Xbajna proprju nisimghu fugha di';" "bis-suit;" "miexi, frisk bhal hassa, b'dik
I-arja u l-arroganza;" "dik is-single mother;" "U nghidilhom lagqas jekk ittuni miljun elf ewro.
Zgur, zgur, zgur;" “ekonomija fuq l-isteroids;" “trickle-down effect;" u “konna I-Planning
Authority." Espressjonijiet bhal dawn jghinuna nibnu profil tal-persuna li ged tkellimna, ta'
kif inhi maghmula, kif tahsibha, kif iggib ruhha, kemm temmen f'dak li ged tghid, kemm hi
grib ta' kif jahsbuha u ta' kif jithaddtu n-nies komuni. Kif jissuggerixxi Toye meta jitkellem fug
stil "semplici" u "dirett” (45), minn dan il-lessiku li tuza Dibben aktarx niehdu |-impressjoni
ta' persuna li tghidha kif thossha, minghajr ma tomghodha, minghajr ma togghod taghzel
il-kelma mid-dizzjunarju, ghax hija spontanja, diretta, naturali.

Il-karattru zbukkat u trasparenti tal-kelliema johrog sew fil-karikatura bla finiena ta' Yorgen
Fenech li minflok jisthi jidher quddiem in-nies minhabba dak li hu mixli li ghamel, jipprezenta
ruhu fil-pubbliku bhallikieku huwa xi artist tal-films. Id-disprezz taghha lejn l-attitudni tieghu
ma tipprezentahx bhala sentiment taghha imma tinsisti li jirrifletti r-reazzjoni tan-nies komuni:
“jiena lbierah, bhalkom, rajt il-filmati ta' Yorgen Fenech ghaddej minn Strada Rjali, bis-suit li
probabbli tiswa aktar minn paga ta' xahrejn ta' haddiem medju, u bhal hafna nies ghedt: 'Da’
bniedem li ged jigi investigat ghal wiehed mill-akbar assassinji li rat Malta?'" L-identifikazzjoni
taghha, darbtejn fl-istess sentenza, man-nies komuni tinhass ukoll fit-ton informali li tingeda
bih, bhallikieku dak li ged tghid hi huwa dak li ged jghidu hafna nies. Huwa rifless ukoll
fil-mistogsija retorika kollha disprezz, u fir-riferiment ghal "Strada Rjali," kif isejhulha hafna
nies fit-tahdit komuni. Imma l-analizi li toffri hija dik ta' osservatrici passjonali u tagta’ fil-
laham il-haj. Ghax minflok tikkuntenta rufhha bil-karikatura ta' negozjant kbir "li nafu li huwa
korrott u halliel," taghmel l-argument iktar serju li din |-arroganza hija xhieda ta' kultura
politika mnawra mibnija fug "il-problema fundamentali” taz-"zwieg bejn il-businessman u
|-politikant." Ghalhekk mhux biss in-nies iridu jinbidlu, imma s-sistema ta' tmexxija kollha
kemm hi.

Il-karikatura ta' Fenech tohloq effett ta' spontanjetad. Wagqt li jista’ jaghti l-impressjoni i
jinholog wahdu, jew kumbinazzjoni, dan |-effett trid tahdem ghalih. "Sprezzatura - that



88

quality of life and spontaneity in a speech - is the thing to aim for. It is seldom achieved
without practice" (Leith 144). Dibben taghtina I-impressjoni li ngabdet fuqg sieq wahda, li
kwazi kwazi ma tafx x'se tagbad tghid ghax dak li hejjiet ga qaluh ta' gabilha, imma din hija
impressjoni zbaljata: id-diskors taghha jimxi minn stadju ghal iehor b'¢certa heffa. Fl-istess hin
jinhass hiereg mill-galb.

Mill-bidu nett Dibben taffronta |-kwistjoni tal-biza': Fid-dikjarazzjoni b'sahhitha u kburija,
"Qatt ma ddejjagt. Qatt ma bzajt." tingeda bit-teknika tal-anafora. 1z-zewq frazijiet qosra
tant ghandhom struttura simili li anki t-tielet kelma, l-unika wahda differenti, tixxiebah:
konjugazzjoni ta' verb fl-ewwel persuna singular b'"t" definittiva fl-ahhar. L-effett huwa dak
ta' zewg versi tronki ddeklamati bis-sahha wara xulxin. Barra minn hekk, il-moghdija minn
verb b'zewd sillabi fl-ahhar tal-ewwel vers ghal verb b'sillaba wahda fit-tieni tikkonferma
n-natura kategorika tal-istgarrija. Minn banda, il-kelliema ged taghmel stgarrija determinata
dwar il-karattru taghha, u mill-banda |-ohra ged tanticipa l-appell li se taghmel lill-udjenza
taghha: Jien ma nibzax. Intom m'ghandkomx tibzghu langas.

Jekk ma naghrfux il-konnotazzjonijiet kolonjali u Ewrocentrici tad-diskors dwar it-"tribyu
antropologiku, ir-riferiment ghat-"tribu" huwa problematiku. Aktarx li fl-immaginarju pubbliku
fil-Punent “tribu" jirrapprezenta komunita jew socjeta primittiva, jigifieri mhux ikkultivata u
mhux iccivilizzata, gemgha salvagga, bla kontroll, mhux Ewropea, niegsa mill-avvanzi li saru
fl-artijiet ipprivileggjati tad-dinja. Izda fil-proza u fil-poezija tieghu, Oliver Friggieri jingeda
bix-xbieha tat-tribu, kif jispjegaha David Lammy, bhala "metafora tal-polarizzazzjoni" bejn
gruppi differenti ("Defining 'Tribes'"). Waqt li ma nistghux ninjoraw il-wirt "Orjentalista" ta’'
dan it-terminu, fid-diskors Malti kiseb tifsira partikolari fil-kwadru tal-partigjanizmu politiku
Malti u hekk ged tuzah Dibben. Fis-snin sebghin u tmenin, Friggieri stess jistqarr li kiteb
“sikwit li Malta kienet magsuma f'zewg tribujiet" (Fjuri Li Ma Jinxfux 582), il-homor u I-blu,
il-Laburisti u n-Nazzjonalisti. Ir-riferiment ta' Dibben ghat-tribujiet tal-partigjanizmu Malti
jaghtik l-impressjoni li fil-gofol taghhom I-affarijiet, fug medda ta' hamsin sena, ma nbidlux.
Fil-poezija ikonika tieghu miktuba fI-1977, “Innu lil Triby b'Zewd Bnadar," Friggieri jitkellem fuq
belt li "mhix belti," fuqg trig li fiha "ssabbtet f'wicéi kull persjana," fug "stagun imnigges," fuq
kif il-poplu sar tribl magsum f'zewg gruppi mkesksin kontra xulxin. Din il-metafora tal-istagun
jerga' jagbadha fil-poezija tal-1979, "Salm Malti - 15/10/1979," li fiha jindirizza lil Malta bhala
“tribu li tgim I-allat skont I-istaguni,” partigjanizmu li jitgangal minhabba grajjiet u cirkostanzi
partikolari.

L-alluzjoni ghall-metafora tat-tribU ta' Friggieri toffri dimensjoni ohra lid-diskors ta' Dibben,
saff implikat li fil-kuxjenza ta' udjenza kulturalment u politikament impenjata jwessa’

u japprofondixxi d-diskors politiku taghha permezz tal-kelma awtorevoli ta' awtur u
intellettwali pubbliku maghruf bhal Oliver Friggieri. Minn banda din I-interpretazzjoni tal-
politika tal-poter fis-soéjeta Maltija magsuma bejn zewq tribujiet nahiseb li agevolat lill-partiti
ewlenin ghax dahhlitha f'ras il-Maltin li I-bipolarizmu kien endemiku u inevitabbli u kellhom
jiskjeraw ruhhom favur naha jew ohra biex itejbu |-pajjiz jew biex jiehdu xi haga; mill-banda
I-ohra, tirrifletti sew ix-xenarju li minn dejjem kienet tpingilha ommha bil-hsieb li tipprotegiha
mill-hsara ghalkollox reali tal-piki partigjani.



Lammy jghid li minflok jiehdu d-decizjonijiet taghhom bhala individwi, il-membri tat-
tribujiet il-godda, bhal dawk li titkellem fughom Dibben, jiddeciedu skont ir-rwol li jkollhom
fi gruppi socjali partikolari ("Defining 'Tribes'"). Fi hdan il-grupp, aktarx li I-membri jaraw
l-identita individwali taghhom bhala haga wahda ma' dik tal-grupp. Lammy jghid li din
I-identifikazzjoni mal-grupp aktarx tirrifletti I-krizi ta' identita f'socjeta li fiha sehh taglib kbir
fil-pozizzjoni socjali, tal-klassi u tal-funzjoni tan-nies fejn jidhol ix-xoghol fiss. L-individwi,
jghid Lammy, bdew ifittxu s-sens ta' komunita u r-rabta emozzjonali mal-ofirajn fit-tribujiet
il-godda, fost I-ofirajn biex jiddefendu ruhhom mis-sensazzjoni li tilfu kull identita. Dan it-
tribalizmu, ghalhekk, huwa reazzjoni kontra I-individwalizmu sfrenat ta' socjetajiet dejjem
aktar frammentati (Lammy, "Defining 'Tribes'"), ghax it-tribujiet il-godda, fosthom dawk tal-
partiti, tal-ghaqgdiet religjuzi, u tal-gruppi socjali, jixxennqu ghall-wens tal-komunita.

Lammy iqis "it-tribalizmu" bhala "naturali," ghax hija xi haga minn ewl id-dinja li I-bnedmin
jingabru fi gruppi u jinghazlu, aktarx b'mod arbitrarju, bejn ta' gewwa u ta' barra, skont
affiljazzjonijiet bhal dik tan-nazzjon, tal-kulur tal-gilda, tar-religjon, tal-partit politiku, tat-

tim tal-futbol li jzommu mieghu, u I-bgija. "We need to belong to groups, but there is
nothing inevitable about the specific groups to which we belong” (Lammy, “In-Groups

and Out-Groups"). ll-problema hi li ahna nkunu lesti naccettaw, niskuzaw jew ninsew
I-imgiba oggettivament ingusta ta' membri tal-grupp taghna semplicement ghax tkun gejja
min-nies "taghna." Ahna, bhala bnedmin, minna nfusna nfittxu li nissiehbu fi gruppi, u dan
it-tishib kapaci jikkontrolla I-egoizmu taghna billi jnibbet fina sens ta' responsabbilta lejn
xulxin. Kapaci jheggeg fina s-sentimenti ta' fedelta u lealtd, u jgieghed il-kollettiv qabel
I-individwali. Ix-xewqa taghna li nhossuna parti minn grupp issir distruttiva biss meta tintuza
biex turi li grupp huwa ahjar minn iehor, u tganqgal ¢erta hdura meta din I-appartenenza
taghmlilna ghamad fug ghajnejna u ggeghelna nfittxu I-eskluzjoni minflok I-inkluzjoni.
Hawnhekk, jghid Lammy, il-komunita ssir forma velenuza ta' tribalizmu; minflok naghzlu bejn
it-tajjeb u I-hazin, nibdew naghzlu bejn ahna u huma ("In-Groups and Out-Groups"). Din hija
I-akkuza ta' Dibben: li minflok igibu lin-nies flimkien biex jahdmu favur ideali komuni, il-partiti
I-kbar huma tribujiet amorali li jiddefendu I-interessi taghhom, u dan jidher fis-siti so¢jali
virtwali, li narahom implikati fil-kumment ta' Dibben dwar it-theddid li tircievi, li saru spazji
mahkuma mir-rabja u n-nugqas ta' gbil, u li fihom in-nies jaraw kif jumiljaw lil xulxin (Lammy,
"How we got here"). Wahda mill-vittmi |-kbar tat-tribalizmu I-gdid hija I-veritd (Lammy, "The
Death of Truth"). Wagqt li tidentifika I-partiti politici I-kbar mat-tribujiet, u tiddizassocja ruhha
ghalkollox minnhom minkejja I-istorja ta' familtha, Dibben tipprezenta ruhha bhala membru
tal-familja ikbar, senza interessi, tal-ahwa tax-xellug. M'hemmx missirijiet u ommijiet: hemm
biss ahwa.

Ftit wara li tichad il-kultura ta' biza' bl-anafora “Qatt ma," tikkonferma |-pozizzjoni taghha
b'anafora ofira, imma din id-darba t-tieni vers jiftah fug I-ewwel vers: "ma nistax, ma nistax
nogghod lura." U ezatt wara taghmel is-sejha taghha ghall-kuragg, il-kontra tal-biza’, u tagleb
ghall-ewwel persuna plural: “lllum ghandna bzonn il-kuragg li nkunu hawn u nitkellmu."
L-alliterazzjoni tal-"u" u |-"enne" tghin biex |-appell jikseb ukoll identita bhala fioss. Fil-

livell ta' forma, ir-rikorrenza ta' dawn il-hsejjes aktarx iddoqgq sabih, u fil-livell ta' kontenut
tematiku tirrifletti I-ghagda tal-hisieb li ged tesprimi I-kelliema u I-ghagda bejn il-bnedmin ta’
rieda tajba li jridu jitkellmu fuq is-sitwazzjoni politika minghajr biza'. F'dak li fit-traskrizzjoni

tieghi tad-diskors ingisu bhala t-tmiem tal-ewwel paragrafu, Dibben tasal minnufih
ghall-konkluzjoni taghha: "ghalhekk ma nistghux ma nitkellmux illum." L-ethos u |-pathos
jiffunzjonaw flimkien minghajr skossi.

Ladarba d-diskors jibda bin-narrattiva personali gawwija taghha, wiehed mill-effetti ghalija
huwa li jikkonferma li “dak li hu personali jinsab fil-qalba etika u estetika tar-relazzjonijiet
socjali" (Shields x). Ifakkarni wkoll fl-istqarrija radikali ta' Carol Hanisch fil-kitba taghha
tal-1969 maghrufa bhala “The Personal Is Political," ghax infioss |i fl-ethos li tibni Dibben
matul id-diskors hemm diwi tal-Femminizmu taghha: dak li ged jigri fil-hajja personali
taghha huwa kkundizzjonat ukoll mill-kuntest politiku, mir-relazzjonijiet ta' poter li titkellem
fughom Hanisch (“Introduction”), mill-arroganza ta' ideologija patrijarkali li tiddomina fil-
kultura tal-partigjanizmu Malti. ll-politika partigjana tikkundizzjona I-hajja personali taghna u
r-relazzjonijiet ta' bejnietna, anki fis-santwarju tal-familja, nghidu ahna bejn il-bint u l-omm.
Ghalhekk thoss li trid tara x'se taghmel. Il-kumment taghha dwar il-fatt li hi “prattika"
ninterpretah ukoll fid-dawl tal-attivizmu Femminista taghha: il-messagg li ged tghaddi
huwa li ghax hi mara, I-affarijiet mhux biss titkellem fughom imma taghmilhom, ghax in-nisa
m'ghandhomx il-lussu li jistghu jogoghdu jitkellmu biss: iridu jagixxu. Dan ukoll huwa parti
mill-personalita li tibni matul id-diskors.

Il-metafora kalcistika tal-"home," i tirreferi ghal meta tim tal-futbol ikollu I-vantagg li jkun
ged jilghab “f'daru,” fl-istadium tieghu u fost il-partitarji tieghu, kontra tim iehor, tfakkarni fir-
riferiment ghad-dar u |-familja taghha. Maghkom ix-xellugin, tghid Dibben, inhossni "home."
Fi protesti ohrajn ma thosshiex dagshekk imdawra bin-nies li jahsbuha bhalha. Ghalija

dan huwa riferiment pjuttost ¢ar ghall-manifestazzjonijiet kontra I-gtil ta' Daphne Caruana
Galizia. Ghax waqt li tistgarr li hasset li kellha tiehu sehem fihom, ma hassitx li I-manifestanti
I-ohrajn kienu parti mill-komunita taghha. Fit-tieni paragrafu tad-diskors tiddefinixxi min
huma dawk li tgishom bhala hutha x-xellugin billi tistgarr il-principji komuni taghhom: "II-
Qustizzja socjali. Il-protezzjoni ta' min hu vulnerabbli. Id-drittijiet umani. L-ugwaljanza so¢jali.
U hsibijiet progressivi." Minn banda taghraf il-htiega li tiddefinixxi |-karatteristici tax-xellugin,
u mill-banda I-ofira taghzel, minkejja I-professjoni taghha bhala akkademika, li ma tagbadx
diskors akkademiku u ma tipprezentax dak il-lat tal-personalitd taghha. L-appell taghha jibga'
jirrifletti, essenzjalment, pozizzjoni "personali” ta' bniedma komuni, u lix-xellugin tgishom,
gabelxejn, bhala I-familja (estiza) taghha.

Mezzi ta' perswazjoni

Fix-xoghol klassiku tieghu fuq ir-retorika, Aristotli jidentifika tliet "mezzi ta' perswazjoni" li
joffrihomlna d-diskors innifsu, tliet rotot differenti u komplimentari ta' argumentazzjoni fil-
process tal-invenzjoni, l-ewwel parti tar-retorika (Leith 41): |-ethos, il-logos, u |-pathos. Jien
stajt gassamt is-sintezi suggettiva tieghi skont dawn il-mezzi ta' perswazjoni: Fl-ewwel parti
hemm I-ethos, meta I-kelliema turi kif I-istorja personali taghha taghtiha d-dritt u l-awtorita

li titkellem fuq is-suggett tal-politika tax-xellug f'mument ta' krizi. Imbaghad hemm il-logos,
il-parti centrali tad-diskors li fiha taghmel I-argument politiku taghha dwar ir-relazzjoni intima
mhux xierga bejn il-politi¢i u n-negozjanti I-kbar. U fl-ahhar hemm il-pathos, is-sejha ghall-
involviment emozzjonali tal-migemgha biswit il-monument ta' Manwel Dimech biex jimtlew



bil-kuragg ghax meta jinghagad u jiggieled ghas-sewwa, il-poplu ghad ghandu |-poter li
jdawwar id-decizjonijiet hiziena li jiehdu I-politici. Jigifieri ethos, logos u pathos, fl-istess ordni
li jitkellem fughom Aristotli.

Waqt li dan it-tgassim jirrifletti r-rotta argumentattiva li tfassal Dibben, ma jirriflettix
ghalkollox il-funzjoni centrali u trasformattiva li taghti lill-ethos matul id-diskors. Dan huwa
essenzjalment diskors ta' pathos, ta' tganqil tal-udjenza biex tirreagixxi, u anki I-ethos huwa
forma moderata ta' pathos. Hi u tistabbilixxi, pass wara |-iehor, il-karattru u |-kredibilita
taghha f'dan il-kuntest partikolari, Dibben iggib lill-udjenza maghha, u l-applawsi u |-ghajjat
ta' "Brava" jikkonfermaw li almenu f'numru ta' nies, jirnexxilha tohlog dan I-effett ta' pathos,
ta' involviment emozzjonali.

Fit-tieni kapitlu tal-ewwel ktieb tar-Retorika, Aristotli jistabbilixxi li t-“techné” jew l-arti
tar-retorika hija I-hila tal-kelliema li jidentifikaw il-potenzjal perswaziv li jezisti f'sitwazzjoni
partikolari (Aristotle I, 2). It-tliet mezzi ta' perswazjoni tar-retorika jiddependu mill-kelliema
nfushom u |-kredibilitd taghhom (ethos); mill-individwi fl-udjenza u l-istat emozzjonali
taghhom (pathos), u mill-argument li jibnu, li juri bil-provi li xi haga hija vera, jew almenu
jaghti l-impressjoni li ged juri I-veritd permezz tal-provi li jgib (logos) (Rapp), ghax il-logos
huwa I-kontenut tal-argument, mhux il-forma. Biex |-udjenza xxaqgleb lejhom, il-kelliema
jingdew bil-pathos billi jipprovaw iganglu I-emozzjonijiet tal-udjenza (Arduini u Damiani 141-
42). Aristotli xtaq illi I-komunikazzjoni tistrieh kollha kemm hi fuq il-logos, fug argument mibni
fuq ir-raguni, imma minhabba d-dghufija u I-limiti tal-bnedmin, Aristotli gharaf li I-kelliema
jehtieg jirrikorru ghall-ethos u |-pathos (Arduini u Damiani 111).

Aristotli jibda t-trattat tieghu bl-ethos. L-ethos huwa kif tipprezenta ruhek, normalment xi
haga li taghmel fil-bidu tad-diskors, fl-"exordium," ghax skont Leith huwa |-pedament ta'
kollox (48), u I-bgija tad-diskors jinbena fuqu. L-ethos jistabbilixxi I-konnessjoni bejn il-
kelliema u |-udjenza, u jinfluwenza I-mod kif I-udjenza tilga' d-diskors. L-udjenza trid isserrah
rasha li tista’ tafda lill-persuna li se tkellimha; trid temmen li tista' tafdaha ghax ghandha
I-kredenzjali biex titkellem fuq is-suggett, u li l-intenzjoni taghha hija, ftit jew wisq, retta
(48). "The strongest up-front ethos appeal will tend to come here," jghid Leith, fil-ftuh, biex
il-kelliema tistabbilixxi I-onesta u s-sincerita tal-intenzjoni taghha (83). Permezz tal-ethos, il-
kelliema tipprova turi l-awtorita taghha fuq is-suggett lill-udjenza (287).

Dak kollu li gej wara, jigifieri I-qalba tal-argument fuq is-suggett (il-logos) u t-tentattiv biex
titganqal -udjenza (il-pathos), se jinbena fuq il-kredibilita li I-persuna jirnexxilha tikseb

minn dak li tghid u I-mod kif tghidu. Trid turi li tista' titkellem b'awtorita, imma fl-istess

hin li mhix magtugha mir-realta tan-nies li ngabru quddiemha biex jisimghuha, u li fl-ahhar
mill-ahhar hija "wahda minnhom." [I-migemgha titgangal skont kemm tidentifika ruhha mal-
emozzjonijiet li twasslilha |-persuna li ged tkellimha (48-49). Ghalija, dan id-diskors ta' Andrea
Dibben jirnexxi ghax il-kelliema tistabbilixxi |-ethos taghha b'mod intelligenti, relevanti u
genwin.

Minkejja li f'kull parti tad-diskors tirrakkonta bi¢¢a minnha nnifisha, id-diskors ma tibdiehx
u ma tibniehx bil-hsieb li titkellem fugha nnifisha. Imma fil-politika I-kredibilita kollox: kollox

jistrieh mhux biss fug x'ged tghid imma fug min int u kif ged tipprezenta ruhek lill-udjenza
tieghek. Fil-kuntest tad-diskors fuq ir-retorika, I-etimologija stess tal-kelma gadima "ethos"
fil-Grieg u mbaghad fil-Latin klassiku hija marbuta mal-prezentazzjoni tal-profil tal-karattru.
Naturalment hadd ma jista' jichad li dak li I-udjenza diga taf dwar il-persuna li ged titkellem
se jaffettwa kif tinterpreta dak li tghid. Ghax minbarra |-aspetti teknici li nistghu ngisuhom
bhala "interni" f'diskors, Barilli jitkellem fuq id-dimensjoni morali tal-kelliema, jigifieri I-fatt
li oraturi tajbin iridu jiehdu hsieb "ir-reputazzjoni” u "l-prestigju" taghhom f'ghajnejn ic-
¢ittadini (19). Fl-istess fin, huwa minnu wkoll li tista' ma tagbilx ma' xi haga li tkun ghamlet
jew qalet persuna fl-imghoddi, imma tagbel ma' dak li ged tghid u I-mod kif ged tghidu
f'kuntest partikolari.

Fil-bidu tat-trattat tieghu fuq ir-retorika, Aristotli jistabbilixxi li t-tganqil tal-pregudizzju,
tal-hasra, tar-rabja, u emozzjonijiet u sentimenti simili mhuwiex marbut mal-fatti essenzjali,
imma huwa semplicement sejha lill-persuni fl-udjenza li geghdin jisimghu u jridu jiggudikaw
dak li ged jghidu I-kelliema (I, 1). Minn dak li jghid fil-bqija tal-ktieb nafu li dan il-kliem ta’
Aristotli m'ghandniex ninterpretawh semplicement bhala stqgarrija li r-retorika hija I-arti
tal-manipulazzjoni tal-verita permezz tat-tqanqil tal-emozzjonijiet. ll-punt huwa li I-kelliema
jridu jkunu kapaci jolqgtu lill-persuni fl-udjenza fil-laham il-haj. Fil-kaz ta' din il-protesta li
sejjah il-Moviment Graffitti, minbarra i I-kelliema riedu janalizzaw is-sitwazzjoni politika
minn perspettiva xellugija, riedu jganglu fil-migemgha emozzjonijiet ta' disprezz u rabja lejn
politici li ttradew il-kredenzjali xellugin taghhom, u fl-istess hin ihegguha biex timpenja ruhha
favur tmexxija iktar nadifa u gusta.

Fit-traduzzjoni tieghu ghall-Ingliz tar-Retorika ta' Aristotli, William Rhys Roberts (1858-

1929) jingeda bil-kelma "karattru" (“character”) minflok "ethos."” Afina iktar hemm ¢ans li
nemmnu lil nies li ngisuhom bhala "tajbin," jigifieri b'karattru tajjeb, specjalment meta jkunu
ged jitkellmu fug suggett li fih impossibbli tistabbilixxi certezza u jkun hemm opinjonijiet
differenti (I, 2). F'sitwazzjoni bhal din, il-kelliema jirnexxilhom jipperswadu lill-udjenza
taghhom minhabba dak li jghidu, mhux minhabba dak li jahsbu n-nies dwar il-karattru
taghhom qgabel ma jibdew jitkellmu. Skont Aristotli, mhuwiex minnu dak li jghidu certi awturi
fit-trattati taghhom fuq ir-retorika li t-tjubija personali i jikxfu I-kelliema matul id-diskors ma
tghin xejn biex jipperswadu lill-udjenza; ghall-kuntrarju, il-karattru tal-kelliema huwa “I-aktar
mezz effettiv ta' perswazjoni” li ghandhom (I, 2).

Aristotli jsostni li I-oraturi jridu jgieghdu lill-udjenza fil-burdata t-tajba, mentalment u
emozzjonalment (II, 1). Specjalment fl-oratorja politika, il-kelliema jridu juru li ghandhom
karattru tajjeb u li ghandhom sentimenti pozittivi lejn dawk li ged jisimghuhom (I, 2). Meta
n-nies ikunu dhulin u galbhom miftuha jahsbu mod; meta jkunu rrabjati jew aggressivi,

jew ikunu ged jahsbu b'mod ghalkollox differenti jew ikunu ged ihossu l-istess haga imma
b'intensita differenti: meta jkunu f'burdata dhulija u titfacca quddiemhom persuna li jridu
jiggudikawha, jilgghuha bhala xi hadd li m'ghamel xejn hazin, jew ftit li xejn; meta jkunu ostili,
igibu ruhhom bil-maglub (11, 1).

Skont Aristotli hemm tliet affarijiet li jganglu I-fiducja tal-udjenza fil-karattru tal-kelliema:
is-sens komun v |-hila li jaghmlu gudizzju tajjeb ("phronésis"); karattru moralment tajjeb;



u rieda tajba (Aristotli Il, 1). Persuna tghid affarijiet foloz jew taghti pariri hiziena ghax

tkun niegsa minn wahda minn dawn it-tliet karatteristici. Persuna li jkollha dawn it-tliet
kwalitajiet ghandha I-hila ggieghel lill-udjenza temmen fiha; trid tkun kapaci turi lil dawk

li ged jisimghuha li taf tirraguna u hija moralment tajba. U t-tjubija taghha, ir-rieda tajba,
|-impressjoni li hi bniedma minn taghna, jidhru permezz tal-emozzjonijiet li tittrazmetti.
Ghax I-emozzjonijiet, jghid Aristotli, jikkundizzjonaw il-gudizzju li jaghmlu I-bnedmin (I, 1).
Fid-diskors taghha tipprezenta ruhha bhala moralment nadifa u fl-istess hin tkompli tgangal
ir-rabja tal-manifestanti lejn in-negozjant arroganti li jgib ruhu bhallikieku ebda ligi morali

U ebda ligi tal-bnedmin ma tista' ghalih. Imbaghad, permezz ta' analizi inciziva, din ir-rabja
ddawwarha fuq is-sistema immorali ta' tmexxija li ged tikkorrompi |-pajjiz.

Jekk inharsu lejn |-ethos bhala I-effett emozzjonali moderat li jipprovaw ihallu l-oraturi favur
il-pozizzjoni taghhom (Arduini u Damiani 74), inkunu ged naghtu dimensjoni gdida lil dan
I-element li jithaddem sew fid-diskors ta' Dibben, ghax permezz tal-istorja personali taghha,
tgangal is-simpatija, I-approvazzjoni u mbaghad ir-rabja taghna. Din I-emozzjoni moderata,
kif rajna fl-ewwel stqarrijiet taghha, togghod tajjeb hafna fil-ftuh tad-diskors. Lausberg iqis
|-ethos bhala element ta' emozzjoni u jiddistingwi bejn zewg gradi: |-ethos bhala I-iktar
grad moderat ta' emozzjoni, u |-pathos bhala I|-iktar grad "vjolenti" (Arduini & Damiani 5,
66). Dibben tganqgal is-simpatija ta' "hutha" x-xellugin bhala membri ta' familja li I-Partit
Laburista ttradixxa |-valuri taghha: id-diskors huwa wkoll stgarrija mill-gdid ta' dawk il-valuri
komuni li I-kelliema tintroducihom bl-istorja taghha u tal-familja taghha u li maghha zzid
il-kuragg, kwalitd importanti li tirrifletti I-karattru taghha u li trid tittrazmetti lil shabha. “An
orator's most powerful appeal," jghid Leith, “remains ethos" (83). Wara kollox, meta persuna
tidher quddiem udjenza, I-ewwel u l-agwa xhieda tal-argument taghha li tista' toffri hija lilha
nnifisha. U Dibben hekk taghmel.

Id-diskors ta' Andrea Dibben sar f'kuntest li fih I-udjenza kienet taf ezatt ghalfejn ged
tingabar taht il-monument ta' Manwel Dimech u x'kienet il-pozizzjoni taghha fuq il-grajjiet
politici drammatici li hakmu |-pajjiz. Ghaldagstant, il-missjoni taghha ma kinitx |li ddawwar
lin-nies favur il-pozizzjoni taghha, li tikkonvincihom li kellha ragun, li ggeghelhom jaraw
affarijiet li ma kellhomx I-opportunita jew il-hila |i jaraw. L-iskop tal-intervent kien, gabelxejn,
li tiddikjara I-prezenza taghha hemmbhekk, fost ix-xellugin, fil-pjazza tal-poter, kif sejhilha
Immanuel Mifsud, fejn figuri ewlenin fit-tmexxija tal-pajjiz ghamlu hilithom biex iharsu
|-interessi personali taghhom kontra I-interessi tal-pajjiz. Il-prezenza ta' Dibben hemmhekk
kienet, fiha nnifisha, l-argument kollu. Ghalhekk, I-element retoriku tal-logos, il-prezentazzjoni
tal-fatti, ma kienx dagshekk importanti, ghax fug hekk diga kien hemm gbil. Il-missjoni
taghha kienet li taghti xhieda ta' din il-pozizzjoni politika, toffri testimonjanza, u fl-istess fin
tgangal I-emozzjonijiet ta' dawk prezenti.

Traskrizzjoni tad-Diskors ta’' Andrea Dibben

“Jiena wara li smajt lil Manuel u 'l Matthew ged infiossni vera m'iniex ippreparata ghal

din l-ispeech. Infatti ghaliex? Ghaliex sal-bierah filghaxija kont ged intella’ u nnizzel jekk
nitkellimx dalghodu. Min jafni jaf li jien nitkellem fuqg hafna issues kontroversjali. Qatt ma
ddejjagt. Qatt ma bzajt. Anki meta naf li kien hemm hafna nies li naf li kienu kontra dak li
ged nghid, u ttretinjawni, ec¢. U |-familja tieghi dejjem appoggjatni u ssapportjatni. Imma
fejn tidhol pulitka, hemm dik il-biza". U sal-bierah ghadni ged nircievi I-messaggi minghand
ommi: Tidholx fiha di'. Tidholx fiha. Ogghod lura. U ghalhekk I-iktar li ddecidejt proprju, ma
nistax, ma nistax nogghod lura. lllum ghandna bzonn il-kuragg li nkunu hawn u nitkellmu.
Ghax niftakar, meta kont zghira, u dejjem dahlitilna f'mohfina u mhux jien biss, li jekk xi hadd
isagsik intix Laburista jew Nazzjonalista, ara ma titkellimx, ghax jaghmlu xi haga lil missierek.
U, ehe, dik il-verita, li min jitkellem, illum il-gurnata, kellna gurnalista li spi¢c¢at sploduta. U
ghalhekk ma nistghux ma nitkellmux illum. Specjalment fi protesta bhal din.

Hawnhekk, maghkom, ix-xellugin, inhossni home. Jigifieri, ma nemminx fit-tribujiet,
specjalment dawk politici, imma jibga' |-fatt li I-gherug huma b'sahhithom. U I-klassijiet
socjali ghadhom jezistu. U ghalhekk ma nhossnix komda postijiet ohrajn dagskemm inhossni
komda hawn, ghalkemm kull protesta hija necessarja u nissapportjaha. Perd ma' huti
x-xellugin infiossni komda hafna. Forsi ghax ghandna valuri komuni. Forsi ghax ghandna
principji komuni. Il-gustizzja socjali. ll-protezzjoni ta' min hu vulnerabbli. Id-drittijiet umani.
L-ugwaljanza socjali. U hsibijiet progressivi.

Jiena bhal hafna hawnhekk, gejja minn familja Laburista. Jien trabbejt go housing estate,

go Bormla, fejn kulhadd kwazi kellu I-inkwatru ta' Mintoff fis-salott. Jigifieri trabbejt nisma' li
|-Partit Laburista hu |-partit tal-haddiem, u ghalkemm meta kbirt tghallimt inhares 'il boghod
mit-tribujiet u llum il-gurnata ma nassocja ruhi mal-ebda partit politiku, dawk il-principji xorta
nghozzhom. Il-principji tal-Partit tal-Haddiem.

U hsibt ftit fug x'inhu jigri. U forsi I-mod kif ha nitkellem I-iktar illum huwa i, jiena persuna
nagra prattika iktar, u nhares lejn x'ghandu bzonn isir. X'ghandu bzonn isir biex jinbidel,
apparti li dak kollu li ged nisimghu f'din is-sitwazzjoni li geghdin fiha issa, irridu nharsu
fit-tul v 'l quddiem. U nahseb I-ikbar problema bla dubju hi l-iffinanzjar tal-partiti politici u
d-dipendenza li ghandhom fuq il-big business. (Brava!)

Anki jekk dawk prezenti llum jitilqu, li huma korrotti. lllum jew ghada ha jigu sostitwiti minn
ofirajn. Ghax il-problema fundamentali hija dan iz-zwieg bejn il-businessman u I-politikant. U
s-sistema li pperpetwajna. Xbajna proprju nisimghu fugha di'. II-Moviment Graffitti u ghagdiet
xellugin ohra xebghu jhambqu fugha, pero jiena Ibierah, bhalkom, rajt il-filmati ta’ Yorgen
Fenech ghaddej minn Strada Rjali, bis-suit li probabbli tiswa aktar minn paga ta' xahrejn ta'
haddiem medju, u bhal hafna nies ghedt: "Da’ bniedem li ged jigi investigat ghal wiehed
mill-akbar assassinju li rat Malta? Da’ I-bniedem li nafu li huwa korrott u halliel? Dan bniedem

li tant inghata poter, li tant ghandu arroganza, u jemmen li hadd ma jista' ghalih, li anki meta
suppost ghandu jisthi jerfa’ wiccu mill-art, u jkollu demmu taht il-blat, jibga' miexi, frisk bhal
hassa, b'dik I-arja u l-arroganza.

U hawnhekk indunajt kemm dahlet fil-fond din is-sistema li lill-businessmen u lis-sinjuri
ghamilniehom allat u gglorifikajniehom, anki jekk nafu li m¢appsin mill-kriminalita. U lill-fqir
u lill-batut, lil dik is-single mother li trid tghaddi b'¢ekk ta' sitt mija b'kirja m'oghla s-sema,
lil dawk ir-refugjati li ttrattati aghar minn annimali, nivvilifikawhom u nistmerruhom. U anki
nogtluhom.

Hafna tkellmu fug bzonn ta' riforma kostituzzjonali. Perd tajjeb li nirrealizzaw li I-ebda ligi

u I-ebda sistema mhi perfetta. U tiddependi hafna mir-rieda tajba ta' dawk li jattwawha.
Ghalhekk irridu ntejbu s-sistemi, irridu nirriformawhom, iva, pero li hu importanti wkoll li
I-politika tattira persuni li jidhlu ghaliha b'rieda soda li jaghtu servizz lill-poplu. Jiena I-ewwel
wahda kemm-il darba jghiduli: "Ma tithajjarx tidhol ghall-politka?” U nghidilhom laggas jekk
ittuni miljun elf ewro. Zgur, zgur, zgur. Perd hemm bzonn li jkolina politici li huma tajbin. U
biex dan isehh ghandna bzonn li dawn il-persuni li jidhlu ghal dan ix-xoghol tant denju, li
fl-ahhar granet rajna kemm hu importanti, jigu kkumpensati sew, li I-kundizzjonijiet ta' xoghol
ta' membri parlamentari [jkunu realistici u li jkun hemm strutturi fil-parlament li jaghmlu

dan ix-xoghol family friendly u worth it li tidhol ghalih. Jekk inharsu lejn il-kundizzjonijiet ta'
membri tal-Parlament Ewropew nistghu naraw id-differenza.]’

Kollega habiba tieghi, li ged tghajjat bhalissa, I-ekonomista Marie Briguglio, sentejn ilu
galtilna li ghandna ekonomija fuq I-isteroids. L-ekonomija taghna ged tiffjorixxi proprju ghax
ged inbighu l|-assi soc¢jali u naturali taghna. U I-kampanja, u I-galba tal-irfula, I-istituzzjonijiet,
ir-reputazzjoni ta' pajjizna. U dan il-mudell ekonomiku jagevola lill-ftit ghax s'issa dawk li
huma vulnerabbli mhux trickle down effect tal-ekonomija rajna, imma trickle down tal-hmieg
u ta' ingustizzji fil-konfronti taghhom. (Brava! Brava!)

Jiena dal-ahhar xahrejn, nispic¢a biha, dan I-ahhar ftit xhur, kont involuta flimkien mal-
komunita tal-Kottonera, kontra |-bini tal-AUM. Grazzi lill-NGOs talli ghenuna wkoll. Hawn nies
ghall-patrimonju storiku u I-wirt kulturali taghna. Imma I-iktar haga li hassejtha tatni gewwa
hija kif din il-komunita, din il-komunita tal-Kottonera li maghrufa li hija fortizza Laburista, giet,
hassitha ttraduta u hassitha li kellha tqum fuq sagajha u tiggieled ghal xi haga li ma kellhiex
ghalfej’ tiggieled ghaliha. Ma kellhiex ghalfej'. Perd mlietni b'kuragg, is-suécess li kellna,
proprju meta faggghet din il-bomba kienet, . . . I-ghada konna |-Planning Authority u rbahna
s'issa, ejja nghidu hekk. Perd hemmhekk indunajt, ehe, li meta I-poplu jgum, u meta |-poplu
jiggieled, ghad ghandna |-poter li nbiddlu din is-sistema mogqzieza. (Brava!)

Grazzi.



